
SDAVLAT SEKTORIDA ICHKI 

AUDIT TADBIRLARINI 
UMUMIY REJALASHTIRISH

Xamidova Z. U.
PhD, TDIU, “Budjet hisobi va g‘aznachilik” kafedrasi prof.

Annotatsiya: Maqolada, budjet tashkilotlarida tashkil qilingan markazlashgan ichki audit xizmatini umumiy yillik rejalash
tirish va reja tuzish jarayonida amalga oshirilishi zarur bo‘lgan nazariy va amaliy jihatlari, samaradorligini oshirish masa
lalari tadqiq qilingan. Shuningdek, budjet tashkilotlarida markazlashgan ichki audit xizmati uchun umumiy reja tuzish 
jarayonida baholash tizimi, baholash jarayonida e’tiborga olish zarur bo‘lgan jihatlari, tizimni rivojlantirish va samarador-
likni oshiruvchi metodik tavsiyalar, ichki auditorlar tomonidan alohida yondashuv usullari va budjet tashkilotlarida ichki 
auditning zarurligi asoslangan.

Kalit so‘zlar: baholash, davlat sektori, ichki audit dasturi, ichki audit xizmati, ichki audit yillik rejasi, ichki nazorat, risk, ijro 
nazorati.
Abstract: The article explores theoretical and practical aspects, issues of increasing the efficiency of the centralized 
internal audit service organized in budgetary organizations, which must be implemented in the process of general annual 
planning and planning. Also, an assessment system in the process of creating a general plan for a centralized internal 
audit service in budgetary organizations, aspects that must be taken into account in the assessment process, method-
ological recommendations for developing the system and increasing efficiency, special approaches of internal auditors, 
and the need for internal audit in budgetary organizations is justified.

Key words: assessment, public sector, internal audit program, internal audit service, annual internal audit plan, internal 
control, risk, performance monitoring.
Аннотация: В статье исследованы теоретические и практические аспекты, вопросы повышения эффективности 
централизованной службы внутреннего аудита, организованной в бюджетных организациях, которые должны 
быть реализованы в процессе общего годового планирования и планирования. Также система оценки в процессе 
создания общего плана централизованной службы внутреннего аудита в бюджетных организациях, аспекты, 
которые необходимо учитывать в процессе оценки, методические рекомендации по развитию системы и повы-
шению эффективности, специальные подходы внутренних аудиторов, и обоснована необходимость внутреннего 
аудита в бюджетных организациях.

Ключевые слова: оценка, государственный сектор, программа внутреннего аудита, служба внутреннего аудита, 
годовой план внутреннего аудита, внутренний контроль, риск, контроль эффективности.

K I R I S H
Jahon amaliyotida budjet tashkilotlarida ichki audit xizmati faoliyatining uslubiy asoslarini takomillashtirilishi 

borasidagi ilmiy izlanishlarga alohida e’tibor qaratilmoqda. Shuningdek, budjet tashkilotlari ichki audit xizmati 
faoliyatidagi nazorat tartibi, risklarni baholash va minimallashtirish, tashkilotning ish samaradorligini oshirish 
budjet mablag‘laridan oqilona foydalanish, korrupsion holatlarni oldini olish, xalqaro ichki audit standartlari 
asosida nazoratni tashkil etish masalalari ilmiy o‘rganilmoqda. Xususan, bu mavzu bo‘yicha xususiy sektorda 
ilmiy ma’lumotlar va nashrlar yetarlicha shakllantirilgan, ammo budjet tashkilotlarida aynan markazlashtirilgan 
ichki audit xizmatlari uslubiyati yuzasidan amalga oshiriladigan ishlar hali ko‘p izlanishlar olib borish lozimligini 
taqozo qiladi.

Bugungi kunda faoliyat olib borayotgan ichki audit xizmati mamlakatimizda qabul qilingan davlat sektorida 
ichki audit xizmatiga tegishli qonunosti hujjatlar asosida o‘z faoliyatlarini yuritib kelmoqdalar. Davlat sektorida 
ichki audit xizmati bo‘ysunuviga ko‘ra, vazirlik va idoralar tomonidan tasdiqlangan qabul qilingan nizomda belgi-
langan vazifa va maqsadlarga asosan ish yuritishmoqda. Ushbu masalalar yuzasidan me’yoriy hujjatlarni ishlab 
chiqish va bu bo‘yicha aniq bir uslubiy asos yaratishga ehtiyoj yuqori.

M A V Z U G A  O I D  A D A B I Y O T L A R  S H A R H I
Davlat sektorida ichki audit xizmati faoliyati mahalliy va xorijiy olimlar tomonidan keng o‘rganilgan bo‘lib, 

berilgan ta’riflar mazmun jihatidan o‘xshash bo‘lsa-da, yondoshuvlari bir-biridan tubdan farq qiladi. Xorijiy 
olimlar A.N.Danilov, N.V.Vasina, N.G.Ivanovalar tomonidan shunday ta’riflanadi: Yillik faoliyat rejasiga kiritish 
uchun rejalashtirilgan tekshirishlar ro‘yxati xavfga asoslangan yondashuvdan foydalangan holda shakllantirilishi 
kerak. Audit obyektlari tashkilotning tarkibiy bo‘linmalari tomonidan xavflarni baholash natijalarini va qo‘shimcha 
omillarni, masalan, audit obyektining muhimligi, xodimlar soni, audit obyekti faoliyatidagi o‘zgarishlar, oxirgi 
auditdan buyon o‘tgan, oldingi audit natijalari va boshqa omillar vaqtni hisobga olgan holda guruhlanadi1.

N.V. Vasina va N.G. Ivanovaning fikrlariga ko‘ra “Audit tadbirlarini rejalashtirishda ichki moliyaviy nazorat 
samaradorligi, budjet hisobotining ishonchliligi va budjet hisobini yuritish, budjet hisobotini tuzish va taqdim 
etishning yagona metodologiyasini buzishga olib keladigan omillar mavjudligi to‘g‘risidagi ma’lumotlar tahlili 
amalga oshiriladi”2.

Mahalliy olimlarimizdan S.U.Mexmonovning fikricha “Ichki auditni o‘tkazishning boshlang‘ich boskichi uni 
rejalashtirish hisoblanadi. Auditning rejasida ishning kutilayotgan hajmi, audit o‘tkazishning jadvali va mud-
datlari, tekshirilayotgan obyekt to‘g‘risida obyektiv va har tomonlama asoslangan fikrlarni shakllantirish uchun 
zarur bo‘ladigan auditorlik amallarining hajmi, turlari va ketma-ketligi ko‘rsatib o‘tilgan auditorlik dasturi belgi-
lanib o‘tilishi lozim”3.

Yuqoridagilardan shunday xulosaga kelish mumkinki, davlat sektorida ichki audit, ichki audit tadbirlarini 
rejalashtirish tushunchasi mahalliy va xorijiy olimlar tomonidan turlicha talqin qilingan. Ammo, mazmunan 
umumiy yo‘nalishlarni nazarda tutadi. Aynan ichki audit tushunchasi budjet tashkilotlari uchun yangi hisoblan-
gani uchun umumiy standartlar va umumiy tushunchalar shakllanishi uchun iqtisodiy tizim bir biriga o‘xshash 
bo‘lishi kerak.

Davlat sektorida ichki audit tadbirlarini umumiy rejalashtirish jarayoni oldingi ichki audit tadbirlaridan kelib 
chiqib belgilanishi maqsadga muvofiq. Oldingi ichki audit tadbirlarida yuzaga kelgan vaziyatlar, ya’ni markaz
lashgan ichki audit xizmati jarayonida aniqlangan kamchiliklar, risk darajasi, budjet tashkilotining faoliyati, hajmi 
va ichki nazorati tizimining amaldagi holati umumiy rejalashtirishni ro‘yxatini tuzishga asos bo‘ladi.

T A D Q I Q O T  M E T O D O L O G I YA S I
Tadqiqot jarayonida ilmiy abstraksiya usuli, obyektivlik tamoyili, kuzatish, taqqoslash, statistik ma’lumotlar 

bilan ishlash, qiyosiy tahlil usullaridan keng foydalanilgan.

T A H L I L  V A  N A T I J A L A R
Davlat sektorida ichki audit tadbirlari umumiy rejalashtirishdan boshlanadi. Rejalashtirish bosqichi nazorat 

jarayonini asosiy qismini tashkil etadi. O‘tkaziladigan nazoratni rejalashtirishdan oldin uning hajmi, ichki nazora-
tini tashkil qilinishi, davlat budjetidan ajratilgan mablag‘lar miqdori, shu obyektda tekshirish o‘tkazilgunga qadar 
aniqlangan nomuvofiqliklar va kamomadlar miqdori bilan tanishib chiqadi. Shundan keyin bajariladigan ishlar 
ketma-ketligini aniqlash uchun reja va dastur tuzib olinadi hamda tashkilotda o‘tkaziladigan ichki audit nazora-
tining tashkil etilishi va o‘tkazilishi jarayoni amalga oshiriladi.

Bajarilishi kerak bo‘lgan ishlarni ketma-ketligini aniqlovchi jarayon rejalashtirish hisoblanadi. Chunki 
rejalashtirishga qarab keyingi bosqichlar amalga oshiriladi. Ya’ni keyingi bosqichlarda amalga oshiriladigan 
ishlar rejaga kiritiladi va belgilangan reja asosida bajariladi. Reja tuzishda ichki auditor ahamiyat berishi kerak 
bo‘lgan muhim jihatlar mavjud. Ichki audit tadbirlarini rejalashtirish 2 xil turda amalga oshiriladi. Umumiy va 
individual rejalashtirish.

Umumiy rejalashtirish bir yilga mo‘ljallangan bo‘lib, ichki audit xizmati tomonidan xavf tahlili asosida tuzi-
ladi. Bir moliya yiliga ya’ni 1-yanvardan 31-dekabr holatiga tuziladigan yillik rejalashtirish ichki audit obyektlari 
ro‘yxati, ichki audit tadbirlarini o‘tkazish muddati, davom etish davri va ichki audit tadbirlarini o‘tkazishga mas’ul 
xodimlari ro‘yxatini o‘z ichiga oladi.

1	 Данилов А.Н., Васина Н.В., Иванова Н.Г. “Проблемы нормативного регулирования и методическое обеспечение внутреннего 
финансового контроля и внутреннего аудита в учреждениях государственного сектора”, Экономический науки, УДК: 
336.148+657.6 DOI 10Л7238^П1998-5320.2018.31Л60

2	 НВ Васина, НГ Иванова, “Внутренний финансовый контроль и внутренний аудит в учреждениях государственного сектора: 
проблемы нормативного регулирования и методического обеспечения”, Актуальные вопросы развития экономики, 2017 г., 
стр. 217-221

3	 Меҳмонов С.У., Бюджет ташкилотларида ички аудит фаолиятининг назарий ҳамда амалий жиҳатлари, Иқтисод ва молия / 
Экономика и финансы 2015, 10-сон, 52-57

bilan belgilanadi. Ya’ni bitta budjet tashkilotida belgilangan vaqt davomida bajariladigan ishlar ketma-ketligini 
anglatadi.

Ichki audit tadbirlarini umumiy yillik rejalashtirishda umumiy ro‘yxatni shakllantirish lozim. Bu ro‘yxat har bir 
vazirlik va idoralarning tarkibiy bo‘linmasiga kiradigan tashkilotlarini qamrab olishi kerak. To‘liq ro‘yxat shakl
lanib bo‘lganidan keyin ularning risklari tahlil qilinadi. Bunday metodologiyani rivojlangan davlatlar tajribasida 
kuzatish mumkin. Bu amaliyot ichki audit xodimlari ishining samaradorligi va ularning vaqt resurslaridan unumli 
foydalanishlari uchun asosiy ko‘rsatkich hisoblanadi. Aynan rejalashtirish borasida xalqaro standartlarda ham 
ko‘rishimiz mumkinki, ichki audit tadbirlari va maqsadi, hajmi va dasturi bilan bog‘liq bo‘lgan alohida xususi-
yatga ega bo‘lgan jihatlar ko‘zga tashlanadi.

Davlat sektorida reja tuzish jarayoni ichki audit xalqaro standartlarining 2200 – “Auditorlik tekshiruvini 
rejalashtirish”, 2210 – “Auditorlik tekshiruvi maqsadlari”, 2220 – “Auditorlik tekshiruvi hajmi”, 2230 – “Auditorlik 
tekshiruvini bajarish uchun mehnat resurslarini taqsimlash” va 2240 – “Auditorlik tekshiruvi dasturi” sonli stan-
dartlarida belgilab qo‘yilgan4. Ushbu standartlar asosida davlat sektorida o‘tkaziladigan ichki audit standartlari 
ishlab chiqildi.

O‘zbekiston Respublikasi Iqtisodiyot va moliya vazirining 2022 yil 3394 –sonli qarori asosida “Ichki audit 
milliy standartlari”5 hamda 3406-sonli qarori asosida “Ichki audit tadbirlarini o‘tkazish qo‘llanmasi”6 tasdiqlandi. 
Ushbu me’yoriy-huquqiy hujjatlar davlat sektorida ichki audit tadbirlarini rejalashtirish jarayonida asosiy manba 
bo‘lib xizmat qilmoqda.

Ichki audit tadbirlarini yillik rejasini tuzishda ichki audit xodimlari soni va nazorat tadbiri uchun belgilangan 
vaqt resurslarini hisobga olinadi. Bu vaziyatda ichki audit xodimlari manfaatlar to‘qnashuvi yuzaga kelmasligini 
ham hisobga olishlari kerak. Ichki audit tadbirlari rejasiga kirmagan obyektlarda rejadan tashqari ichki audit tad-
birlari o‘tkazilishi mumkin. Bunda umumiy ichki audit xodimlarining nazorat tadbirlari uchun ajratilgan umumiy 
vaqt resurslarini 20 foizidan oshib ketmasligi kerak. Rejadan tashqari ichki audit tadbirlari qonun hujjatlarini 
buzilganligi to‘g‘risida ma’lumot kelib tushganda, nazorat obyektini aniq sabablari bilan murojaati kelib tush-
ganda va favqulodda vaziyatlar taqozo qilganda vazirlik va idoralarning rahbari qarori asosida o‘tkazilishi 
mumkin.

Ichki audit yillik rejasini ishlab chiqish 4 ta bosqichda amalga oshiriladi.

1-rasm: Ichki audit yillik rejasini ishlab chiqish bosqichlari7

Ichki audit xalqaro standartlarining 2200 – auditorlik tekshiruvini rejalashtirish bo‘limida rejalashtirish 
haqida shunday deyilgan: “Ichki auditorlar har bir auditorlik tekshiruvi, jumladan tekshiruvning maqsadlari, 
hajmi, bajarilish muddati va resurs taqsimlanishi kerak. Rejada tashkilotning strategiyalari, maqsadlari va tek-
shiruvga bog‘liq risklari ko‘rib chiqilishi kerak”8.

Umumiy rejalashtirish jarayonida risk tahlili asosida baholash eng asosiy va murakkab jarayon hisoblanadi. 
Risk omillarini belgilashda ichki audit obyektining moliyaviy faoliyatida risklarning yuzaga kelishiga ta’sir etuvchi 
omillar hisobga olinadi.

Rejalashtirish bosqichidagi risklar tahlili asosan oldingi tekshiruv natijalari hamda risk darajalari, tashkilot 
uchun budjetdan ajratiladigan mablag‘lar miqdori, budjetdan tashqari mablag‘lari miqdori, moliyaviy operatsi-
yalarining hajmi va kadrlar siyosatiga bog‘liq holda baholanadi.

4	 INTOSAI Financial Audit Guidelines are based on the International Standards on Auditing, 2200 Engagement Planning.
5	 O‘zbekiston Respublikasi Iqtisodiyot va Moliya vazirining 2022-yil 24-oktyabrdagi 3394-sonli “Ichki audit milliy standartlarini tas-

diqlash” to‘g‘risidagi buyrug‘i.
6	 O‘zbekiston Respublikasi Iqtisodiyot va moliya vazirining 2022 yil 27 dekabrdagi 3406-sonli “Ichki audit tadbirlarini o‘tkazish qo‘llan-

masini tasdiqlash” to‘g‘risidagi buyrug‘i.
7	 Muallif ishlanmasi.
8	 INTOSAI Financial Audit Guidelines are based on the International Standards on Auditing, 2200 Engagement Planning.

Risklarni baholash jarayonida muhimlik omili hisobga olinishi shart. Muhimlik risklarni baholashda aniqlikni 
ta’minlaydi. Muhimlik darajasi tashkilotlarni taqdim etgan dalillari va budjet tashkilotlarini tarmoq xususiyatla
ridan kelib chiqib aniqlanadi.

Resurslarning mutanosib taqsimlanishini tasdiqlash uchun shu o‘rinda auditorlik tekshiruvi hajmini e’ti-
borga olish muhim hisoblanadi.

Markazlashgan ichki audit xizmati bir tashkilot uchun emas, balki respublika yoki hududiy darajadagi tarmoq 
vazirliklari buysunuvidagi tashkilotlar doirasida yillik reja tuziladi. Yillik reja tuzish uchun risklarni tahlil qilish 
asos bo‘lib xizmat qiladi. Aslida risklarni baholash jarayoni ichki audit nazoratini o‘tkazish jarayoniga tegishli 
hisoblanadi. Lekin, aynan risk omillari tahlili va riskka asoslangan reja barcha budjet tashkilotlari to‘g‘risida 
muhim ma’lumotlarni o‘z ichiga oladi va vakolatli davlat organlari tomonidan muntazam kuzatib boriladigan 
hamda o‘zgartirish kiritish mumkin bo‘lgan joylariga vakolatli davlat organlari tomonidan o‘zgartirishlar kiritib 
boriladigan jarayondir.

Individual baholash sifat baholanishi ko‘rinishida bo‘lishi mumkin: (qoniqarli, yaxshilanishga muhtoj, 
qoniqarsiz) yoki raqamli (1 = yaxshi, 2 = qoniqarli, 3 = yaxshilanishga muhtoj), lekin rangli ko‘rsatkichlardan foy-
dalanish tobora ko‘proq uchramoqda. Bu baholash tizimini bugungi kunda rivojlangan barcha mamlakatlarda 
kuzatishimiz mumkin. Jumladan, Buyuk Britaniya, AQSH, Rossiya Federatsiyasi va ko‘pgina MDH davlatlarida 
uchratamiz.

2-rasm: Ichki audit tadbirlarini rejalashtirishda budjet tashkilotlarini risk darajasini aniqlashda foydalaniladigan 
risk omillari9

9	 Muallif ishlanmasi.

rali va ishonchlisi tanlanadi. Ichki audit boshqarmasi o‘zining natijalarini baholashda quyidagi uch bosqichli 
baholash tizimini taklif qilindi va bu bosqichlardan foydalanib rejalashtirish jarayonini takomillashtirish asoslandi:

“Qizil”: yuqori ahamiyatga ega muammo, zudlik bilan e’tiborni talab qiladi.

“Sariq”: o‘rtacha ahamiyatga ega muammo, o‘z vaqtida e’tibor berishini talab qiladi.

“Yashil”: kam ahamiyatga ega muammo, vaqti vaqti bilan e’tiborda bo‘lishini talab qiladi.

Tadqiqot natijalariga ko‘ra, baholarni berish mezonlari quyidagi omillarni o‘z ichiga olishi lozim:

●	 moliyaviy ta’sir darajasi;

●	 tashqi qonun, qoidalar va cheklovlarning buzilishi darajasi;

●	 muhim masala bo‘yicha siyosatga rioya qilmaslik;

●	 ichki nazoratning yo‘qligi yoki nazorat va protseduralarning samarasizligi;

●	 firibgarlik, o‘g‘irlik, noto‘g‘ri manfaatlar to‘qnashuvi yoki resurslarni jiddiy isrofgarchiligi;

●	 hisobot yoki muhokamalarning samarasiz tuzilishi moliyaviy risk va samarasiz operatsiyalarga olib 
keladi;

●	 auditdan so‘ng o‘tkazilgan tekshiruv natijalariga ko‘ra, auditorlar oldingi xulosasiga javoban harakat 
rejasini amalga oshirish uchun deyarli hech qanday harakat qilinmaganligini ko‘rsatadi.

Har bir auditga bir xil qizil/sariq/yashil tizimi yordamida umumiy baholash beriladi. Bu jarayonda o‘rtacha 
baholash shakli qo‘llaniladi, lekin faqatgina, o‘rtacha baholashni qo‘llash noto‘g‘ri natijaga olib keladi, jumladan, 
5 ta qizil va 5 ta yashillar, albatta, umumiy sariq berishi kerak degani emas, sababi, bir yoki bir nechta qizil 
baholar o‘ta jiddiy deb olinishi kerak va natijada umumiy baho ham qizil, deb berilishi kerak, shu sababli, hukm 
chiqarishda ehtiyot bo‘lish kerak.

Shu bilan bir qatorda ichki audit tadbirlarini rejalashtirishda budjet tashkilotlarini risk darajasini aniqlashda 
risk omillaridan foydalaniladi.

Ushbu risk omillari budjet tashkilotida ichki audit tadbiri o‘tkazilmagan bo‘lsa, ya’ni birinchi marta rejaga 
kiritilayotgan bo‘lsa foydalaniladi. Agar, oldin budjet tashkilotida ichki audit tadbirlari o‘tkazilgan bo‘lsa, bu omil
larga qo‘shimcha ravishda avvalgi o‘tkazilgan ichki audit tadbiri natijalari hamda ichki audit xizmati taklif va 
tavsiyalarining bajarilishi holati ham hisobga olinadi.

Shuningdek, risk omillarini aniqlashda budjet tashkilotining faoliyatidan kelib chiqib, o‘ziga xos xususiyat-
larini, dasturiy majmualaridan olingan ma’lumotlarni, hisob va hisobot ma’lumotlarini, vazirlik va idoralar miqyo
sidagi ma’lumotlar va tashqi manbalardan olingan ma’lumotlarni ham risk omillari sifatida o‘rganilishi mumkin.

Umumiy rejalashtirishda vaqt resurslarini hisobga olgan holda to‘g‘ri taqsimlash va har bir tashkilotning 
hajmidan kelib chiqib nazorat vaqtini belgilash orqali amalga oshirish lozim. Bunda bayram kunlari, dam olish 
kunlari, qonunchilikda belgilangan qo‘shimcha dam olish kunlari, ta’tillar hisobga olinmasligi kerak. Shuningdek, 
agar rejadan tashqari ichki audit tadbirlari mavjud bo‘lsa, ular ham hisobga olinishi kerak.

Bundan tashqari rejalashtirishda vazirlik va idora rahbari yoki ichki audit boshqarma rahbari tavsiyasiga 
ko‘ra ham nazorat o‘tkazish maqsadida ro‘yxatga olinishi mumkin. Kelgusi yil uchun umumiy reja joriy yilning 
15 dekabr sanasiga qadar ishlab chiqiladi hamda 25 sanasiga qadar tasdiqlanadi. Tasdiqlangan umumiy ichki 
audit tadbirlari rejasi 3 ish kuni mobaynida “Davlat auditi” dasturiy majmuasiga kiritiladi.

Tasdiqlangan yillik rejaga kiritilgan budjet tashkilotlarida rejaga asosan ichki audit tadbirini o‘tkazish 
majburiy hisoblanadi, agar ma’lum sabablarga ko‘ra ichki audit tadbiri tashkil etilmasa, aniq sabablari ko‘rsa-
tilgan holda ichki audit hisobotida ma’lumot rasmiylashtiriladi.

X U L O S A
Xulosa qilib shuni aytish mumkinki, davlat sektorida ichki audit tadbirlarini rejalashtirish ichki auditorlarni ish 

samaradorligini oshiradi. To‘g‘ri rejalashtirish nazorat obyektining barcha xususiyatlarini to‘liq hisobga olganda 
shu natijasini ko‘rsatadi. To‘g‘ri rejalashtirilgan ichki audit tadbirlari yaxshi natijalarga olib keladi va rejalashtirish 
orqali nazorat tadbirlarini asosiy qismi tashkil qilingan hisoblanadi.

Davlat sektorida ichki audit tadbirlarini umumiy rejalashtirish jarayonini amalga oshirishda hamda tashkil 
qilishda e’tiborga olish muhim bo‘lgan jihatlarini tahlil qilib quyidagi xulosalarga kelindi:

birinchidan, davlat sektorida ichki audit tadbirlarini rejalashtirish jarayoni uchun oldingi audit tadbirlari nati-
jalarini o‘rganish va tahlil qilish muhim ahamiyatga ega. Oldingi natijalar va chora-tadbirlar rejasi bajarilishi 
monitoringi asosiy ma’lumotlar manbasi bo‘lib xizmat qiladi;

ikkinchidan, ichki audit tadbiri mohiyatidan kelib chiqib, mavjud xodimlar bilimi va tajribasi xususiyati hamda 
xodimlarni rivojlantirishga bo‘lgan ehtiyojni hisobga olgan holda jamoaning eng samarali tarkibini belgilash 
muhim hisoblanadi;

uchinchidan, ichki audit tadbirlarini rejalashtirishda audit jamoasi audit maqsadlari, tekshiruv hajmi, talab 
qilinadigan audit metodologiyasi, ko‘lami va audit testining boshqa turlarini hamda risk omilli tahliliga asoslanib, 
guruhlarga ajratilgan nazorat obyektlarini eng maqbul tanlanmasini muhokama qilish uchun rejalashtirilgan 
yig‘ilish o‘tkazadi.

Xulosa qilib aytganda, davlat sektorida ichki audit tadbirlarini rejalashtirish jarayoni o‘ziga xos qoidalarga 
tayanadi, shuningdek, budjet tashkilotlarini risklari tahlili, nazorat obyektlarining hajmi, faoliyati, umumiy ko‘rsat-
kichlari, daromadlar va xarajatlar miqdori, oldingi tekshiruv natijalari, xodimlar qo‘nimsizligi, moliyalashtirish 
manbalari turlari va boshqa tashkilot faoliyatiga bevosita va bilvosita ta’sir qiladigan barcha jarayonlar hisobga 
olinishi kerak.

Foydalanilgan adabiyotlar ro‘yxati:
1.	 O‘zbekiston Respublikasining 2013-yil 26-dekabrdagi O‘RQ-360-sonli “O‘zbekiston Respublikasining Budjet kodeksini 

tasdiqlash to‘g‘risida”gi qonuni;
2.	 O‘zbekiston Respublikasi Vazirlar Mahkamasining 2022-yil 1-avgustdagi “Vazirlik va idoralarning ichki audit xizmati 

to‘g‘risidagi namunaviy nizomni tasdiqlash haqida” 416-sonli qarori.
3.	 Moliya vazirining 2022-yil 3-oktyabrdagi 52-son buyrug‘i bilan tasdiqlangan hamda Adliya vazirligidan 2022-yil 24-okta-

brda 3394-son bilan ro‘yxatdan o‘tkazilgan Ichki audit milliy standartlari.
4.	 Adliya vazirligidan 2022-yil 27-dekabrda 3406-son bilan ro‘yxatdan o‘tkazilgan Ichki audit tadbirlari o‘tkazish qo‘llan-

masi.
5.	 Самылина Е.В., Сукало А.В., Дмитриева Е.Н., “Внутренний аудит в бюджетной сфере”, Экономика и социум, 

№1(44), 2018 г. 
6.	 Берикова Н.Б., Долтаева Н.Е., Джалкуева Н.А., Стрелец Н.Е. “Трансформация механизмов внутреннего 

финансового контроля и внутреннего финансового аудита”, Экономический исследования, Журнал прикладных 
исследований, 2022 г.

7.	 Н. В. Васина, А. Н. Данилов, Н. Г. Иванова,” “Проблемы нормативного регулирования и методическое 
обеспечение внутреннего финансового контроля и внутреннего аудита в учреждениях государственного 
сектора”, Экономический науки, УДК: 336.148+657.6 DOI 10Л7238^П1998-5320.2018.31Л60

8.	 Н.В. Васина, Н.Г. Иванова, “Внутренний финансовый контроль и внутренний аудит в учреждениях 
государственного сектора: проблемы нормативного регулирования и методического обеспечения”, Актуальные 
вопросы развития экономики, 2017 г., стр.217-221.

9.	 Mehmonov S.U., Budjet tashkilotlarida ichki audit faoliyatining nazariy hamda amaliy jihatlari, Iqtisod va moliya / Ekono-
mika i finansi 2015, 10-son, 52-57;

10.	 INTOSAI Financial Audit Guidelines are based on the International Standards on Auditing, 2200 Engagement Planning.

